
«Քարերի սիմֆոնիա» բնական հուշարձանին
 նվիրված հուշադրամ

«Քարերի սիմֆոնիա» կամ 
«Բազալտե երգեհոն»՝ բնության 
կողմից կերտված սյունաձև 
բազալտե հուշարձան է։ Գտնվում է 
ծովի մակարդակից 1270–1375 մ 
բարձրության վրա, ՀՀ Կոտայքի 
մարզի Գառնի գյուղից մոտ 1 կմ 
հեռավորության վրա գտնվող Ազատ 
գետի կիրճում ՝ գետի աջ ափին:

Հուշարձանն ունի հրաբխածին 
ծագում. հսկայական չափերի 
քարազանգվածն առաջացել է 
հրաբխային հոսքերի՝ բարձր ճնշման 
պայմաններում հրաբխային լավայի 
սառեցման ու բյուրեղացման 
հետևանքով և ձգվում է կիրճի ողջ 
երկայնքով։ Վեցանիստ-հնգանիստ 
հատույթով բազալտե համաչափ 
սյուների շարանը հիշեցնում է 
երգեհոնի խողովակներ, իսկ կիրճով 
հոսող Ազատ գետը լրացնում է 
քարերի բնական շքեղությունը ջրի 
մեղեդային հնչյուններով։

Հուշարձանի «Քարերի սիմֆոնիա» 
անվանումն արտահայտում է 
քարերի և երաժշտության 
ներդաշնակ համադրությունը։

Հազարամյակների ընթացքում 
առաջացած «Քարերի սիմֆոնիան» 
Հայաստանի բնության այն 
հազվադեպ երևույթներից է, որը 
հիացրել է և դեռ կշարունակի 
հիացնել մարդկանց։ Հազարավոր 
զբոսաշրջիկներ են տարեկան 
այցելում Հայաստանի այս 
զարմանահրաշ վայրը։

«Քարերի սիմֆոնիան» 
ընդգրկված է Հայաստանի 
Հանրապետության հատուկ 
պաշտպանության բնության  
տարածքների ցանկում: 

Դիմերես` ՀՀ զինանշանը և 
«Գեղարդի առյուծ» կոթող-ուղենիշը 
դեպի Գառնի (քանդակագործ՝ 
Ա. Հարությունյան, ճարտարապետ՝ 
Ռ. Իսրայելյան, 1958 թ.)։ 
Դարձերես՝ «Քարերի սիմֆոնիա» 
բնական հուշարձանի պատկերը:

Հուշադրամը հատվել է «B.H. Mayer 
Mint» դրամահատարանում, 
Գերմանիա:



Collector coin dedicated to the
“Symphony of Stones” natural monument

The name of the monument 
“Symphony of Stones” expresses the 
harmonious combination of stone 
and music. 

Forged over millennia, this rare 
natural phenomenon is one of 
Armenia’s most captivating 
landmarks, drawing thousands of 
international visitors every year. 

The “Symphony of Stones” is 
included in the list of  specially 
protected natural  areas of the 
Republic of Armenia.

Obverse: the coat of arms of the 
Republic of Armenia and the “Lion of 
Geghard” – a monument-road sign to 
Garni  (sculptor – A. Harutyunyan, 
architect – R. Israelyan, 1958).
Reverse: an image of the “Symphony 
of Stones” natural monument.

The coin is minted at the B.H. Mayer 
Mint, Germany.

The “Symphony of Stones” or 
“Basalt Organ” is a columnar basalt 
natural monument carved by 
nature. It is located at an altitude of 
1270–1375 m above sea level, 
approximately 1 km  from Garni 
village in the Kotayk region of the 
Republic of Armenia, in the gorge 
on the right bank of Azat River.

The monument is of volcanic 
origin; the massive rock formation 
stretching along the entire length of 
the gorge, was created under 
high-pressure  as a result  of the 
cooling and crystallization of 
volcanic lava flows. The array of 
symmetrical basalt columns with 
hexagonal and pentagonal 
cross-sections resembles organ 
pipes, while the Azat River flowing 
through the canyon complements 
the natural splendor of the stones 
with the melodic sounds of water. 



Անվանական արժեքը 3000 դրամ
Մետաղը/հարգը  արծաթ 999O

Քաշը   93,3 գ
Տրամագիծը  45,0 մմ

Որակը   պրուֆ
Դրամաշուրթը  ատամնավոր
Թողարկման քանակը 500 հատ
Թողարկման տարեթիվը 2026

Face value  3000 dram
Metal/fineness  silver 999O

Weight   93,3 g
Diameter   45,0 mm

Quality   proof
Edge   ribbed
Quantity of issue  500 pcs
Year of issue  2026

TECHNICAL SPECIFICATION


